FI-GĦORFA TA’ FUQ
Mons  Lawrenz  Sciberras

Qiegħdin fil-Ġimgħa Mqaddsa. Waħda mit-tifkiriet zikkaron l-aktar suġġestivi, u ta’ għaqda hija it-tifkira dejjem ħajja u solenni tat-twaqqif tas-Saċerdozju u ta’ l-Ewkaristija.  U billi s-sena hija ddedikata lil dan is-sagrament, ħsibt li naqsam magħkom xi ħsibijiet li ġraw propju fil-“għorfa ta’ fuq”. Il-papa fl-enċiklika dwar l-ewkaristija apprezza immensament il-fatt li “ġie mogħti lili l-permess li niċċelebra l-Ewkaristija fiċ-~enaklu ta’ Ġerusalemm, fejn skond  t-tradizzjoni hija kienet ġiet imwettqa għall-ewwel darba minn Kristu nnifsu”. 

Il-papa kiteb dan, għaliex għal min ma jafx, iċ-ċenaklu mhux f’idejn l-insara, imma ldin għorfa li fiha saret għal ewwel darba l-Ewkaristija, illum qiegħda għand il-Musulmani. U permessi għal quddiesa hemm ma jingħatawx, qatt u lil ħadd. Altru mela li feraħ il-Papa meta ċaddes propju fiċ-~enaklu.

L-Ikla ta’ l-Għid

Ġesù bħall-appostli kollha kien ġej mir-razza tal-Lhud.  U għalhekk ta’ kull sena għal ħabta ta’ nofs April dan il-poplu jagħmel ikla speċjali, ikla ta’ tifkira, ikla ta’ ordni jiġifieri  ħaġa wara l-oħra. Seder.  Din l-ikla li issir darba biss matul is-sena, il-Lhud jafuha sew kif titmexxa, u dan għaliex sa minn ċkunithom, it-tfal bil-fors jieħdu sehem fiha.  Hija ukoll ikla li titlob qabel ċerta tħejjija serja.  Anzi hemm bżonn ta’ tħejjija li tmur ftit fil-bogħod, u tħejjija li issir preċiż ftit sigħat qabel l-istess ikla.  Eżempju ta’ l-ewwel, dqiq biżżejjed biex bih isir il-ħobż ażżmu u li iservi għal ġimgħa sħiħa. Ħtieġa ta’ imbid iswed, għaliex kull membru waqt l-ikla irid jixrob erba tazzi imbid.  Ħtieġa ta’ ċertu kwalita’ ta’ ħaxix morr.  It-tħejjijiet qrib imgħad hemm il-ħaruf ta’ matul dik is-sena. Dan irid jieħu ħsiebu l-missier.  Ħtieġa assoluta li ma ikissirlu ebda għadma.

Ġesù flimkien ma l-appostli sħabu kienu mill-Ġalilija. Issa sabiex kemm jista jkun jħarsu fl-irqaqat kollha dak li jitlob it-trattat dwar din l-ikla speċjali, Ġesù tela Ġerusalemm.  Ta’ Alla li kien Ġesù kien jaf sew li kienet waslet sew is-siegħa tiegħu (Ġw 13,1).  Għalhekk qabel ma mar biex ibati u imut, Ġesù xtaq u ried li jħallilna l-ogħla, l-isbaħ u l-aqwa rigal:  Il-preżenza tiegħu stess taħt ix-xbihat tal-ħobż ażżmu ul-imbid iswed.  Il-papa fl-enċiklika dwar l-Ewkaristija jgħid hekk: “Ħallilna d-don per eċċellenza, għaliex huwa rigal tiegħu nnifsu, tal-persuna tiegħu fl-umanita’ qaddisa tiegħu, kif ukoll ta’ l-opra tas-salvazzjoni”. Nru 11.

Għalhekk l-evanġelista Luqa jgħidilna, li Ġesù qal: “Kelli xewqa kbira li nagħmel din l-ikla ta’ l-Għid magħkom qabel ma nbati” (Lq 22,15). Il-kelmiet “kelli xewqa kbira” fl-oriġinal huwa aktar qawwijin u ifissru aktar fil-fond  il-ħsieb ta’ min qalhom, fil-kas tagħna Ġesù. Il-Vulgata taqra hekk: “Desiderium desideravi”, li ifisser li l-uniku xewqa li kellu Ġesù hawn fuq l-art kienet dik ta l-Ewkaristija. Ġesù ma kien jara ebda xewqa oħra f’ħajtu għajr dik li jibqa magħna u fostna preżenti fil-ħobż u imbid ikkonsagrat.  Ma seta qatt Ġesù iħalli lill-appostli u warajjhom lil kull min jemmen fih, orfni, nieqes mill-preżenza vera, reali u sustanzjali tiegħu stess.  

Ħasil is-saqajn

L-evanġelista Ġwanni li aktarx waqt l-ikla kien l-aktar wieħed li seta jara’, iħoss u josserva dak kollu li qal u għamel Ġesù, jiddeskriva sew ħasil saqajn l-appostlu.  Din l-istorja qiegħda biss fir-raba Evanġelju.  Meta taqra u terġa taqra bil-kwiet din il-ġrajja tosserva li hemm ċerta tensjoni taħraq f’qalb Ġesù.  Ġwanni jiddeskrivi dan kollu billi jagħmel użu minn seba’ verbi wieħed wara l-ieħor, qosra fil-kliem, imma mimlijin fit-tifsir tagħhom.  Kollox kien lest u imħejji, ilkoll madwar il-mejda ta’ l-ikla speċjali.  Għalhekk Ġesù (1) qam, (2) neħħa, (3) ħa, (4) rabtu, (5) ferrgħa, (6) jaħsel, (7) jixxuttahomlhom. Kollox juri ċerta tensjoni u fiha hemm crescendo qawwi ħafna.

Bosta huwa dawk l-ezeġeti li ippruvaw jagħtu interpretazzjoni għal dak li għamel Ġesù, f’mument daqshekk mixtieq, qawwi u għażiż.  Ġesù ried jgħallem li bejn l-appostli ma għandux ikun hemm differenzi fil-karigi li għad ikollhom. Gesu ried jagħallimhom li fil-ħajja apostolika tagħhom kellhom jaqdu  u iservu lil tant ħuthom fil-bżonn.  Ġesù ried jurihom ukoll li biex wieħed jersaq lejn l-Ewkaristija hemm bżonn li jkun imnaddaf sew minn ġewwa, li fi kliem teoloġiku ifisser fl-istat tal-grazzja.

Kien bil-lejl

U biex inkompli nissiġilla l-ħsieb wara din il-biċċa tal-grazzja, insemmu issa dak li ġara fil-kas ta’ Ġuda.  Ġesù mument minnhom kixef dak li kien qed jittormentah: jiġifieri it-tradiment. L-appostli dak il-ħin tbellħu tassew.  Kif soltu tiegħu, Pietru ħa l-inizjattiva f’idejh, għammeż li Ġwanni, fejn qanqlu biex jistaqsi lil Ġesù, min kien dak it-traditur.  Ġwanni dan seta jagħmlu liberament, għaliex dak il-ħin kien “mindud hekk fuq sider Ġesù” (Ġw 13,25). Ġesù qabad loqma ħobż ażżmu, billa fil-platt u taha lil Ġuda ta’ Xmun l-Iskarjota.  L-evanġelista quddiem din ir-realta iżid jikteb: “Ġuda ħa l-biċċa ħobż u daħal fih ix-Xitan”(Ġw 13,27).  Interessanti wkoll, li fir-raba Evanġelju l-unika darba li jissemma x-xitan huwa hawnhekk.

Jaqbel ħafna ma dan il-ħsieb tal-grazzja u d-dnub huwa l-kumment li sar mill evanġelista innifsu hekk kif issa Ġuda ħareġ ‘il barra mill-għorfa ta’ l-ikla.  L-evanġelista jikteb: “Kien billejl”.  Huwa kollu veru li skond il-ħin tal-ġurnata kien tassew bil-lejl, u dan għaliex waħda mill-kundizzjonijiet ta’ l-ikla ta’ l-Għid hija li trid tibda issir ma nżul ix-xenx sew u tibqa sejra matul il-lejl. Dan għaliex l-ewwel iklali għamel Mose fl-Eġittu saret matul il-lejl. Iżda hawn ukoll, il-kelma “lejl” il fatt li Ġwanni jiktibha u jorbotha ma Ġuda hawn sgur li għandha tifsira oħra, tifsira aktar fonda.  F’ruħ Ġuda kien hemm il-lejl, kien daħal ix-xitan, kien hemm id-dlam sfiq, mela kien hemm id-dnub.  Altru mela li hemm bżonn li wieħed jgħarbel sew lilu innifsu qabel ma jersaq biex jitqarben u jinħasel.

Il-Patt il-ġdid b’Demmi

L-appostli mdawwrin ma Ġesù, meta semgħuh jitkellem mill-patt huma dritt fehmu x’ried ifisser b’dan Ġesù.  Dak li kien ġdid għalihom kif ukoll tqil biex iniżżluh kienu l-kelmiet “ġdid” u “b’demmi”. L-appostli kemm il-darba qraw dwar il-patt li għamel Mose bejn Alla u l-poplu hemm f’riġlejn il-muntanja Sinaj. (Eż 24). Dan il-patt sar bid-demm ta’ l-annimali. Mose raxx dan id-demm fuq l-artal u fuq in-nies.  Bir-raġun għalhekk lil-appostlu stgħaġbu mhux ftit meta issa semgħu lil Ġesù jgħid li l-patt il-ġdid  se ikun issiġillat b’demmu!!  U hawn qiegħed il-valur infinit ta’ dak li dritt ġara wara l-aħħar ċena.

Id-demm tal-patt il-ġdid li xerred Ġesù għalkemm kien fl-istess regolamenti u għan tat-T.Q. pero’ kien jisboqhom bil-bosta, u dan għal diversi raġunijiet:

L-ewwel, għaliex dan id-demm iħalli  effetti tal-għaġeb minħabba l-qawwa tal-valur infinit tiegħu. Veru li huwa demm ta’ bniedem, “imwieled minn mara” (Gal 4,4) Imma huwa wkoll demm DIVIN. “Id-demm ta’ Ġesù Kristu Ibnu jnaddafna minn kull dnub: (1 Ġw 1,7).  Għalhekk dan is-sagrifiċċju għandu valur infinit u issa li ġie offrut darba biss, ma jistax jiġi ripetut.  “Għax hu b’offerta waħda għamel perfetti għal dejjem lil dawk li huwa jqaddes” (Ld 10,14).

It-tieni raġuni għaliex  is-sagrifiċċju ta’ Kristu huwa superjuri minn dawk kollha tat-T.Q. huwa l-fatt tad-disponibilta’ totali tal-vittma. “Int ma titgħaxxaqx b’sagrifiċċji u offerti; mbagħad jien għedt; Hawn jien ġej” (Sl 40,7). Din hija xi ħaġa kollha kemm hi ġdida anzi unika.  Ibda biex hawn għandna sagrificcju mhux aktar ta annimal, imma ta’ vittma umana u l-aktar qaddisa anzi DIVINA. Hawn qiegħed il-patt il-ġdid li tkellem minnu Kristu waqt l-aħħar ikla.

It-tielet raġuni għaliex huwa patt ġdid u jisboq l-oħrajn kollha huwa għaliex il-vittma u min joffriha huma l-istess wieħed, il-persuna adorabbli tal-Bniedem-Alla. Gesu.  Dan Ġesù  huwa l-qassis u l-vittma fl-istess ħin. Fil-waqt li fit-T.Q. l-qassisin kienu joqtlu u jaħarqu ‘l bhejjem lil Alla, u iroxxu demmhom bħala maħfra, issa fil-kas tal-Kalvarju  huwa l-qassis il-kbir stess, Ġesù li jbati, imut u iroxx demmu kollu għal fidwa sħIħa tagħna .   “Kristu wkoll ħabb lilna u ta lilu nnifsu għalina offerta u sagrifiċċju jfuħu quddiem Alla” (Ef 5,2).

Hawn qiegħed il-kobor u n-nobilta’ tal-quddiesa li niċċelebraw ta’ kuljum fuq l-artali tagħna.

